
КъБР-м И ПАРЛАМЕНТЫМРЭ
ПРАВИТЕЛЬСТВЭМРЭ Я ГАЗЕТ

ГАЗЕТА ПАРЛАМЕНТА
И ПРАВИТЕЛЬСТВА КБР

ФИФI ФЫМЫГЪЭПУД, ФИ IЕЙ ФЫМЫГЪЭПЩКIУ

1924 ГЪЭ ЛЪАНДЭРЭ КЪЫДОКI

№122 (24.560) 2023 гъэм жэпуэгъуэм (октябрым) и 12, махуэку И уасэр зы тумэнщТхьэмахуэм щэ къыдокI

Жэпуэгъуэм
къытхуихьахэр

ЩIэблэр
фIым 

хуэзыунэтIхэр
3-нэ нап.2-нэ нап.2-нэ нап. 4-нэ нап.

ДэнэкIи
щыщIагъэхуабжьэ

Къуэшырокъуэр 
ящыгъупщэркъым

Псэ жыгхэр гъащIэм
и нэщэнэу

4-нэ нап.

КъБР-м и Парламентым и 
депутатхэр жэпуэгъуэм и    
10-м яIущIащ Художествэ-
хэмкIэ Урысей Академием и 
лIыкIуэхэм.

ХЬЭЩIЭХЭР Налшык къеб-
лэгъащ щIэныгъэ, егъэ джэ-
ныгъэ Iуэхухэр, мастер-
классхэр щрагъэкIуэкIын, 
апхуэдэуи «Кавказ Ищхъэрэм 
и сурэтыщIхэм я лэжьыгъэ-
хэм бзылъхугъэм и теплъэр 
къызэрыщыгъэлъэгъуар» 
зэхьэ зэхуэм кърикIуар къызэ-
щIа къуэжын мурадкIэ.

Республикэм и хабзэубзыху 
орган нэхъыщхьэм щекIуэкIа 
зэIущIэм хэтащ Художест-
вэхэмкIэ Урысей Академием 
(РАХ) и вице-президент, ака-
демик Кочемасовэ Татьянэ, 
РАХ-м и щIэныгъэ-къэхута-
кIуэ институтым художествэ 
егъэджэныгъэмкIэ и къуда-
мэм и унафэщI, гъуазджэ 
щIэныгъэхэмкIэ доктор Аст-
раханцевэ Татьянэ, УФ-м и 
цIыхубэ сурэтыщI, РАХ-м 
 щIыналъэхэм дэлэжьэнымкIэ 
и Iуэхухэр къызэзыгъэпэщ, 
академик Петров Констан-
тин, РАХ-м сурэтыщI гъуаз-
джэм и тхыдэмкIэ и щIэныгъэ-
къэ хутакIуэ институтым и уна-
фэщI, академик Ступин Сер-
гей, Урысейм и сурэтыщIхэм  
я зэгухьэныгъэм Къэбэр-
дей-Балъкъэрым щиIэ къуда-
мэм и унафэщI Къаныкъуэ 
Жаннэ.

КъБР-м и Парламентым и 
УнафэщI Егоровэ Татьянэ 
хьэщIэхэм фIэхъус яриха 
нэужь, къыхигъэщащ къэра-
лым цIыху зэчиифIэхэр къы-
щIэхъуэным, лъэпкъ щэнхаб-
зэм зегъэужьыным мыхьэнэ-
шхуэ зэрыритыр. Абы и щап-
хъэу Егоровэм къихьащ УФ-м 
и Президентым и унафэкIэ, 
«Урысейм лъэпкъ хабзэхэм-
рэ хъугъуэфIыгъуэхэмрэ щы-
хъумэнымрэ къэгъэщIэрэ-
щIэ жынымрэ ятеухуауэ 
къэралыр зэлэжьыпхъэхэр» 
къызэращтар.

- Ди къэралым къалэн нэ-
хъыщхьэу зыхуигъэувыжхэм 
ящыщщ щIэблэр гъуазджэм 

«Непокорённые» дунейпсо Iуэхум хы-
хьэу, дыгъуасэ Налшык къалэм Зэгу-
рыIуэныгъэм и утым щаубгъуащ ТекIуэ-
ныгъэм и Бэракъ нэхъ ин дыдэр.

Ар иращIылIащ Сталинградрэ Кавка-
зымрэ хуит къащIыжын папщIэ ирагъэ-
кIуэкIа зауэхэр зэриухрэ илъэс 80 зэрыри-
къум. КъызэгъэпэщакIуэхэм Iуэхур зытра-
щIы хьыр Хэку зауэшхуэм хэтахэм я фэ-
еплъыр уахътыншэ щIынымрэ лъэпкъ 
зэ ху щытыкIэхэмрэ цIыхубэм я зэгурыIуэны-
гъэмрэ егъэфIэкIуэнымрэщ. 

ТекIуэныгъэм и Бэракъыр совет цIыхубэр 
нэмыцэ зэрыпхъуакIуэхэм зэрытекIуам и 
щыхьэтщ, ар Урысейм пщIэшхуэ зыхуищI 
Iуэхугъуэхэм ящыщщ.

Илъэс 80 и пэкIэ, жэпуэгъуэм и 9-м, зэтра-
къутат Кавказым къебгъэрыкIуа бийр. Ар, 
зэ ратхыжщи, нэхъ кIыхь дыдэу екIуэкIа зэ-
хэуэхэм (махуэ 442-кIэ) ящыщт. 

ТекIуэныгъэм и Бэракъ нэхъ ин дыдэр Дзэ 
щIыхьым и къалэ Налшык щыуфэбгъуным 
нэхъыжьхэри нэхъыщIэхэри хэтащ. Ахэр 
 зауэм теухуа уэрэдхэм щIэдэIуащ, Хэкум 
 папщIэ зи псэ зытахэм дакъикъэкIэ яхуэ-
щы гъуащ. А Iуэхум нэгъабэ Урысейм и щIы-
налъэ 36-м щыщ щIалэгъуалэ хэтащ, мы 
гъэм ар щокIуэкI Волгоград, Элиста, Гроз нэ, 
Магас, Владикавказ, Налшык, Пяти горск, 
Домбай. 

Ветеранхэм я «Боевое братство» урысей-
псо жылагъуэ зэгухьэныгъэм и Къэбэрдей-
Балъкъэр щIыналъэ къудамэм и унафэщI 
Джылахъстэн Барэсбий къызэхуэсахэм 
фIы щIэ яхуищIащ а махуэм апхуэдэ гулъытэ 
зэрыхуащIым папщIэ. «Кавказыр хуит къа-
щIыжыным куэдкIэ елъытауэ щытащ Хэку 
 зауэшхуэр зэриухынкIэ хъунур. Абы и мы -
хьэ нэр инщ. Ауэ, ди жагъуэ зэрыхъунщи, 
абы я щхьэ халъхьащ ди цIыху мин 276-м, - 
къыхигъэщащ Барэсбий. - Тхыдэм щыщ 
 хъужа Iуэхухэр гуузщ, ды щогугъ ахэр 
фщIэуэ, зы щIэблэм адрейм  хуиIуатэу 
екIуэкIыну. Ди зэманми гъэу нэхуныгъэ 
 мы мащIэ щыIэщ, абы къыхэкIыу зыщыд-
гъэгъупщэ хъунукъым дызэ къуэувэн, сыт 
щыгъуи дызэкъуэтын зэрыхуейр».

Урыс тхыдэмрэ щэнхабзэмкIэ «Вече» зэ-
гухьэныгъэм и унафэщI Литвинов Роман 
щIалэгъуалэм яхутепсэлъыхьащ ТекIуэны-
гъэм и Бэракъым и мыхьэнэр щIэиным, 
бийр зэрыхагъэщIар дуней псом къаригъа-
щIэу нэмыцэм я Рейхстагым ар уардэу 
щыхуарзэу зэрыфIэлъам. «А Iуэхугъуэхэм я 
щыхьэту щыта ди лIыхъужьхэр, ди жагъуэ 
зэрыхъунщи, кIуэ пэтми нэхъ мащIэ мэхъу. 

Ауэ Урысейм и цIыхубэр дрипагэн хуейщ 
 зауэ лыгъэм пхыкIыу лIыгъэ зезыхьахэм 
къытхуащIам. Ди къару псори зыхуэду-
нэтIыпхъэр ди зэманым мамырыгъэр тхъу-
мэнырщ. Аращ ди къэралым и Президен-
тым дзэ Iуэху хэхар иригъэкIуэкIыныр къы-
щIыхилъхьар - ар зыхуэунэтIар аргуэру къы-
зэ  щIэушэжа фашизмэр гъэкIуэдынырщ. Зи 
тхыдэр зыхъумэфым адэкIи зэрызиужьын 
Iэмалхэр нэхъыбэу иIэнущ», - жиIащ Литви-
новым.

- Мы Iуэхум хэт дэтхэнэми фIыщIэ хуэс-
щIыну сыхуейщ, сыту жыпIэмэ зауэ гуа-
щIэхэм хэтахэм я закъуэкъым пщIэ зы-
хуэтщIыр. Нобэ, ди жагъуэ зэрыхъунщи, ди 
щIалэхэм аргуэру лъы ягъэжэн хуей мэхъу, 
ди цIыхухэр, ди щIыпIэхэр яхъумэн папщIэ. 
Нобэ хуэдэ махуэм иджыри зэ дигу къе-
гъэкIыж зэкъуэтыныгъэм мыхьэнэшхуэ зэ-
риIэр, - къыхигъэщащ Скадовск муниципа-
льнэ округым и дзэ-гражданскэ админи-
страцэм и лэжьакIуэ Ляшенкэ Наталье.

Сабийхэмрэ щIалэгъуалэмрэ я «Движе-
ние первых» урысейпсо жылагъуэ зэщIэхъе-
еныгъэм и Къэбэрдей-Балъкъэр щIыналъэ 
къудамэм и советым и унафэщI Шыпш Ас-
лъэн жиIащ лIыхъужьхэм я щIэблэм зэи зы-
щагъэгъупщэ зэрымыхъунур тхыдэм и 
пэжыр. «Нобэ, дызэрыгушхуэнщи, диIэщ 
Юн армием хэт ныбжьыщIэ цIыкIухэр, «Дви-
жение первых» зэгухьэныгъэм, «Непокорён-
ные» Iуэхум зэришэлIахэр. ЩIыналъэ зэ-
хуэмыдэхэр, къэрал зэмылIэужьыгъуэхэр 
зэакъылэгъуу мы Iуэхум зэкъуигъэуващ, 
тхыдэр щIэблэм егъэщIэн гупсысэр яIэу. 
Къэрал нэхъ лъэрызехьэ дыдэм дэ дыщоп-
сэу, икIи иджыпсту ди къалэныр, зэрыжаIа-
щи, дызэкъуэувэнращ. Дызэкъуэтмэ, куэд 
тхузэфIэкIынущ», - жиIащ Шыпшым. 

«Непокорённые» Iуэхум и унафэщI, Ду-
нейпсо Ломоносов клубыр къызэзыгъэпэща 
Скрипниченкэ Владимир жиIащ: «Нобэ ду-
ней псом щынэхъ ин дыдэ Бэракъыр - Те-
кIуэныгъэм ейр - Къэбэрдей-Балъкъэрым 
къет хьэлIащ. Бэракъыр лъэпкъ гуэрым е 
дин щхьэхуэм хухэхакъым, сыту жыпIэмэ 
лъэпкъ куэду зэхэт ди Хэкум и хъумакIуэ 
 дэтхэнэми и лъы ткIуэпс абы теткIуами 
ярейщ. Мы Бэракъыр зэкъуэшыгъэм, зэ-
къуэтыныгъэм я дамыгъэщ. Дропагэ ди 
щIэблэр хэту ар нобэ дуфэбгъуну Iэмал ды-
зэриIэм. ФIыщIэ ин фхузощI», - жиIащ 
хьэщIэм.

«Журавли» уэрэд цIэрыIуэр къеуэу, Нал-
шык къалэм и ут нэхъыщхьэм хуэфIу ТекIуэ-
ныгъэм и Бэракъыр щашэщIащ.

КЪАНЩАУЭ  Мэлычыпхъу.

Дыщэ медалрэ дипломрэ къратащ 
 
АДЫГЕЙ. Урысей Федерацэм Мэкъумэш 

хозяйствэмкIэ и министерствэм и дыщэ 
медалрэ дипломрэ Мейкъуапэ районым 
къыщыхуагъэфэщащ «Къуажэ агломера-
цэм лъэныкъуэ псомкIи зэдэууэ зегъэу-
жьыным щызыIэрагъэхьа ехъулIэныгъэ-
хэм папщIэ» унэтIыныгъэм. 

ДАМЫГЪЭХЭР къыщратащ Москва  ще-
кIуэкIа «Бжьыхьэ дыщафэ-2023» 25-нэ Уры-
сей агропромышленнэ гъэлъэ гъуэ ныгъэм 
хыхьэу. 

Мейкъуапэ район администрацэм къызэ-
ри тымкIэ, республикэм и унафэщIхэм даIы-
гъыу муниципалитетыр илъэс зыбжанэ 
 хъуауэ жыджэру хэтщ УФ-м Мэкъумэш хо-
зяйствэмкIэ и министерствэм «Къуажэ щIы-
налъэхэм комплекснэу зегъэужьын» и 
къэрал программэм. 

 
Черкесск зышэну мафIэгухэр

КЪЭРЭШЕЙ-ШЭРДЖЭС. Зыплъы хьа-
кIуэ ежьэхэм я дежкIэ тыншыгъуэ псори 
зиIэ мафIэгухэр Ростов областымрэ Крас-
нодар краймрэ икIыу Къэрэшей-Шэр-
джэсым кIуэуэ зэтраублэнущ щэкIуэ-
гъуэм щегъэжьауэ. Иджы щыщIэдзауэ 
абыхэм я билетхэр ещэ «РЖД» ОАО-м. 

Видеоконференц щIыкIэм тету УФ-м и Президен-
тым и полномочнэ лIыкIуэу КИФЩI-м щыIэ Чайкэ 
Юрий иригъэкIуэкIа Советым и зэIущIэм хэтащ  
КъБР-м и Iэтащхьэ КIуэкIуэ Казбек. Абы щытепсэ-
лъыхьащ Кавказ Ищхъэрэм 2035 гъэ пщIондэ зэры-
зиужьыну ягъэпсахэр къазэрехъулIэмрэ гъуэгу 
шынагъуэншагъэр къызэгъэпэща зэрыхъумрэ. 

ЗЭIУЩIЭМ хэтащ УФ-м экономикэ зыужьыныгъэм-
кIэ и министрым и къуэдзэ Назаров Сергей, Кавказ.
РФ-м и генеральнэ унафэщI Юмшанов Андрей, 
«Ространснадзор»-м и щIыналъэ управленэу 
 КИФЩI-м щыIэм и унафэщI Кравцов Дмитрий, хэ-
гъэгухэм я Iэтащхьэхэмрэ хабзэхъумэ IэнатIэхэм я нэ-
хъыщхьэхэмрэ. 

КъулыкъущIэхэм къыхагъэщащ къэралым и турист 
зыгъэпсэхупIэу 10-м ящыщу 6-р Кавказ Ищхъэрэм 
зэрыщыIэр. Апхуэдэщ Iуащхьэмахуэ лъапи. Абы эко-
лъагъуэхэр, нэгъуэщI зыгъэпсэхупIэ щIы пIэ хэр 
щыщIыныр, турист нэхъыбэ къешэлIэныр ди хэ гъэ-
гум и къалэн нэхъыщхьэхэм ящыщщ. ИкIи абы жы-
джэру толажьэ ди унафэщIхэр. Бжьыхьэр къы зэ ри-

хьэрэ зыгъэпсэхуакIуэ мин 20 хуэдиз эко-лъагъуэ хэм 
ирикIуащ. Iуащхьэмахуэ лъапэ щылажьэ гидхэр 
илъэс 15 лъандэрэ зэжьа лъагъуэхэм зэрыщыгу-
фIыкIар жаIащ. 

2023 - 2024 гъэхэм ди республикэм сом мелуан 
755,8-рэ къыхуаутIыпщынущ. АбыкIэ кемпингхэр, хьэ-
щIэщ зэхэтхэр, хьэщIэщ пщIантIэхэр, эко-паркхэр, зы-
гъэпсэхупIэхэр ящIыну я мурадщ. Апхуэдэ щIыпIэу 51-
рэ яухуэнущ, абыхэм пэш 582-рэ яIэнущ. ХьэщIэщ хэр 
щащIынущ Налшык къалэм, Прохладнэ, Дзэлыкъуэ, 
Iуащхьэмахуэ, Шэрэдж, Шэджэм, Аруан районхэм.

Илъэс псом лажьэ зыгъэпсэхупIэр зэрырагъэ-
фIакIуэрэ щIыналъэ гъуэгухэм щызекIуэр нэхъыбэ 
хъуащ. Абы шынагъуэншагъэр къыщызэгъэпэща зэ-
ры хъум тепсэлъыхьащ КъБР-м къэрал кIуэцI Iуэху-
хэмкIэ министру щыIэ Павлов Василий. «Кавказ» 
 гъуэгу управленэм Къэбэрдей-Балъкъэрым лэжьы-
гъэшхуэ щрегъэкIуэкI федеральнэ гъуэгухэмрэ гъуэ-
губгъухэмрэ зыхуей хуэгъэзэным, нэхъ бгъуэ щIыным 
теухуауэ. Абы и фIыгъэкIэ гъуэгу-автомобиль къэ хъу-
къащIэхэр иужьрей илъэси 4-м хуэдихкIэ нэхъ мащIэ 
хъуащ. А Iуэхум иджыри йолэжь. 

дегъэхьэхыныр, хуегъэ джэ-
ныр. Аращ зытещIыхьар 2030 
гъэ пщIондэ сабийхэм щIэны-
гъэ гуэдзэн зэрыратынум тра-
гъэпсыхьа лэжьыгъэр. Абы 
къыхэкIыу нобэ хьэщIэхэр 
фыкъызэрытхуеблэгъам мы-
хьэнэшхуэ иIэу къыдолъытэ, - 
жиIащ Егоровэм. - ЗэрытщIэ-
щи, ХудожествэхэмкIэ Уры-
сей Академиер цIыхум зи-
ужьынымкIэ  щIэныгъэшхуэ 
щигъуэт IуэхущIапIэщ. Сыщо-
гугъ ди зэхуэзэм ди лъэпкъ 
щэнхабзэ зэхущытыкIэхэр 
ири гъэфIэкIуэну, художест-
вэм пыщIа егъэджэныгъэм 
ди республикэм нэхъри зыщи-
ужьыным ар сэбэп хуэхъуну. 

Егоровэ Татьянэ къыхигъэ-
щащ Къэбэрдей-Балъкъэ-
рым зэримымащIэр ди къэ-
ралми нэгъуэщI щIыпIэхэми я 
IэдакъэщIэкIхэмкIэ цIэрыIуэ 
щыхъуа сурэтыщIхэр. Абы я 
цIэ къриIуащ СэвкIуий Хьэ-
мид, Црым Руслан, Пащты 
Герман, Пащты-Хъан Алим, 
КIыщ Мухьэдин сымэ. Ап-
хуэдэуи Егоровэм жиIащ 
адыгэ къуэпсхэр зэриIэм зэ-
пы мыууэ ирипагэ Шемякин 
Михаил и цIэр зезыхьэ худо-
жественнэ класс Налшык 

 къалэм дэт «ДыгъафIэ къа-
лэ» сабий академием къызэ-
ры щы зэIуахар.

- КъБР-м и Парламентым и 
депутатхэр сыт щыгъуи ди 
гуа пэу щIэгъэкъуэн дыхъу-
фынущ ХудожествэхэмкIэ 
Урысей Академием къыхилъ-
хьэ щIэныгъэ, егъэджэныгъэ, 
щэнхабзэ Iуэхухэр Къэбэр-
дей-Балъкъэрым гъэзэщIа 
щы хъунымкIэ, - пищащ къэп-
сэ лъам. - Къыхэзгъэщынут, 
республикэм и хабзэубзыху 
IуэхущIапIэм зэи лъэныкъуэ 
зэрыримыгъэзыр щэнхабзэм-
рэ гъуазджэмрэ епха Iуэху-
хэр. Псалъэм папщIэ, 
иджыблагъэ ди комитетхэм 
ирагъэкIуэкIа зэIущIэм щы-
теп сэлъыхьащ зи гугъу тщIым 
ехьэлIауэ сабийхэм ягъуэт 
щIэныгъэ гуэдзэным адэкIи 
зэрызедгъэужьыну Iэмал-
хэм. Бжьыхьэ лэжьэгъуэм 
 къриубыдэу ди мурадщ 
 КъБР-м и Парламентым 
Щэн хабзэмкIэ, граждан жы-
лагъуэм зегъэужьынымрэ 
хъы бар егъащIэ политикэмкIэ 
и комитетымрэ КъБР-м и 
СурэтыщIхэм я зэгухьэны-
гъэмрэ зэгъусэу зы Iуэхугъуэ 
къызэдгъэпэщыну. Гугъуехь 

здэщымыIэ щыIэкъым, гъуа-
зджэм  епхауэ щIэныгъэ зэра-
гъуэтым епхахэри, дауи, 
щыIэщ. Ауэ, си гугъэмкIэ, 
абы хэми фытепсэлъыхьыну 
Iэмал фиIэнущ республикэм 
фыщыIэху. Дыхуейт зэ-
фIэкIрэ зэчийрэ зыкъуэлъ ди 
щIалэгъуалэм хуэфащэ щIэ-
ныгъэ ди къэралым и еджа-
пIэ нэхъыфI дыдэхэм ща-
гъуэтыну. Ар, сызэреплъым-
кIэ, къытхузэгъэпэщынущ 
егъэ  джэныгъэ IуэхущIапIэхэм 
зэгурыIуэныгъэ етщIылIэу. 
Абы и лъэныкъуэкIэ сэбэ-
пыш хуэ къытхуэхъунут Худо-
жествэхэмкIэ Урысей Акаде-
миер.

Кочемасовэ Татьянэ депу-
татхэм фIыщIэ яхуищIащ 
къы  зэрырагъэблэгъам, щэн-
хабзэмрэ гъуазджэмрэ гу-
лъытэ зэрыхуащIым папщIэ. 

- ХудожествэхэмкIэ Урысей 
Академием и президент Це-
ретели Зураб и сэлам гуапэр 
фызохыж. Абы Кавказ Ищ-
хъэрэм и сурэтыщIхэм гу-
лъытэ хэха яхуещI, икIи сыт 
щыгъуи къыхегъэщ лъэпкъ 
щэнхабзэмрэ гъуазджэмкIэ 
щIыналъэм лъабжьэшхуэ зэ-
ри Iэр, - жиIащ хьэщIэм. - Пэ-

жыр жыпIэмэ, Къэбэр-
дей-Балъкъэрым и гъуаз-
джэр адрейхэм куэдкIэ къа-
хощ. Сыт и уасэ КъБР-м и 
Парламентым и Унэм и блы-
ным СэвкIуий Хьэмид и лэ-
жьы гъэ фIэлъыр нобэ тлъэ-
гъуну Iэмал дызэриIар! Фи 
республикэм нэгъабэ щед-
гъэжьа мы Iуэхум зиубгъуащ 
икIи мы гъэм абы къыхыхьащ 
Кавказ Ищхъэрэ псом и су рэ-
тыщIхэр. Ар ехъулIэныгъэфIу 
къызолъытэ. 

Кочемасовэм къыхигъэ-
щащ сурэтыщI гъуазджэм 
щыхуагъасэ лъэщапIэхэр 
къызэIухыным зэрегупсысып-
хъэр. Апхуэдэуи абы зэIущIэм 
хэтхэр щигъэгъуэзащ Худо-
жествэхэмкIэ Урысей Акаде-
миер 2024 гъэм илъэс 300 
зэрырикъунум. 

КъБР-м и СурэтыщIхэм я 
зэгухьэныгъэм и унафэщI 
Къаныкъуэ Жаннэ хьэщIэ-
хэм къыхуащIа гулъытэмрэ 
Къэбэрдей-Балъкъэрым и 
илъэси 100-р щигъэлъапIэм 
Москва къыщызэрагъэпэща 
гъэлъэгъуэныгъэр къызэ-
Iуахыным я гуащIэ къызэры-
халъхьамрэ папщIэ фIыщIэ 
яхуищIащ.

Ступин Сергей жиIащ къы-
зытекIухьа Iуэхум и жэрдэм-
щIакIуэхэр псом япэу Къэбэр-
дей-Балъкъэрым и худож-
никхэр зэрыарар: КIыщ Му-
хьэдин, Црым Руслан, 
Гъу щIапщэ Арсен сымэ. 

Петров Константини къы-
щы п са лъэм республикэ уна-
фэщI хэм, КъБР-м и Парла-
ментым фIыщIэ яхуищIащ, 
апхуэдэуи къыхигъэщащ нэ-
хъапэми ди щIыналъэм зэ-
рыщыIар икIи сурэтыщI Акъ-
сырэ МуIэед и ныбжьэгъуу, 
абы и унагъуэри ицIыхуу зэ-
рыщытар.

ЛIыкIуэхэр зэIущIэм щытеп-
сэ лъыхьащ сурэтыщI ныбжьы-
щIэхэм зэрадэIэпыкъу щIы-
кIэм, къалэшхуэхэм щIэ ныгъэ 
щызэрагъэгъуэта нэужь, ахэр 
я щIыналъэм ягъэ  зэжынымкIэ 
Iэмалхэр егъэгъуэтыным, нэ-
гъуэщIхэми.

БАГЪЭТЫР Луизэ. 

Ди къуэш республикэхэм ЩЭКIУЭГЪУЭМ и 24-мрэ дыгъэгъазэм и 
8-мрэ «Домбай щыдгъакIуэ зыгъэпсэхугъуэ 
махуэхэр» мафIэгур Дон Iус Ростов икIы-
нущ. Абы зыплъыхьакIуэхэр Къэрэшей-Шэ-
джэсым и щыхьэр Черкесск къалэм ишэ-
нущ. МахуитIкIэ республикэм щыхьэ щIэ-
нухэм зыщаплъыхьынущ Домбай, Архъыз 
курорт цIэрыIуэхэм я щIыналъэ нэхъ да-
хэхэм.

Абы къыдэкIуэу апхуэдэ мафIэгухэр Ады-
гейми кIуэнущ. 

Фигу къэдгъэкIыжынщи, зи гугъу тщIы 
мафIэгухэм цIыхухэм зыщагъэпсэхун па-
пщIэ хэтщ СВ, вагон-ресторан, псы зыдэ-
гъэжэхыпIэ. Уасэм хохьэ абы щрагъэщIыну 
пщэдджыжьышхэри. 

УЭРДОКЪУЭ Женя.

Гъуазджэм и мыхьэнэр къалъытэ

КъБР-м и Iэтащхьэ КIуэкIуэ Казбек хэ-
тащ Урысей ФСБ-м и унафэщI, Терро-
рым пэщIэтынымкIэ лъэпкъ комитетым 
и тхьэмадэ Бортников Александр видео-
конференц жыпхъэм иту иригъэкIуэкIа 
зэIущIэм. Абы щытепсэлъыхьащ тер-
рориз мэм дихьэхынкIэ хъуну, неона-
цизм гупсысэхэр зиIэу Кавказ Ищхъэрэ 
федеральнэ щIыналъэм щыпсэухэр 
Iуэху мыщхьэпэхэм япэIэщIэ щIыным-
кIэ ирагъэкIуэкIыну лэжьыгъэхэм.

ЗЭIУЩIЭМ хэтащ Террорым пэщIэты-
нымкIэ комитетым щыщхэр, УФ-м и про-
курор нэхъыщхьэ Краснов Игорь, Уры-
сейм и Президентым и полномочнэ лIы-
кIуэу федеральнэ щIыналъэхэм щыIэхэр, 
террорым пэщIэтынымкIэ хэгъэгу ко-
мисэхэм я унафэщIхэр.

Террорым пэщIэтынымкIэ лъэпкъ ко-
митетым и тхьэмадэм къыхигъэщащ ду-
нейпсо щIэпхъаджащIэ зэгухьэныгъэхэр 
щIы налъэм жыджэру зэрыщылажьэр. 
КъухьэпIэмкIэ щыIэ IэнатIэ щхьэхуэхэр 
Кавказ Ищхъэрэм и социально-политикэ 
щытыкIэр къагъэтIэсхъэным хущIокъу. 
2022 гъэм щегъэжьауэ террор щIэпхъа-
джагъэу 37-рэ къызэпаудащ. Ахэр ягъэ-
хьэ зырат ди къэралым хабзэм къыще-
мызэгъыу къалъыта «ИГИЛ» дунейпсо зэ-
гухьэныгъэм, Украинэм щыIэ IэнатIэ 
щэхухэм ягъэ лажьэ цIыхухэмрэ неона-
цист зэгухьэныгъэхэмрэ.

Иджыпсту щыIэ шынагъуэ щытыкIэхэр 
къалъытауэ къэрал къулыкъущIапIэхэмрэ 
щIыпIэ самоуправленэхэмрэ террорым 
пэщIэтынымкIэ комиссэр я дэIэпыкъуэ-
гъуу, цIыхухэр щIэпхъаджагъэ Iуэхухэм 
хамышэным хуэунэтIа лэжьыгъэ пыухы-
кIа хэр ирагъэкIуэкI.

ЗэIущIэм кърикIуам ипкъ иткIэ, тер-
рорым пэщIэтынымкIэ къэрал къулыкъу-
щIапIэхэм ирагъэкIуэкI лэжьыгъэр егъэ-
фIэ кIуэнымкIэ унафэ щхьэхуэхэр къащ-
тащ.

Террорым 
зэрыпэщIэт
Iэмалхэр

КъБР-м   и   Iэтащхьэмрэ   Правительствэмрэ   я   пресс-IуэхущIапIэм   къызэритамкIэ

ЗыгъэпсэхупIэхэм заужь 
ТекIуэныгъэм  и  Бэракъ  
нэхъ  ин  дыдэр  къэсащ



Дунейм
щыхъыбархэр

Псыежэххэр - бжьыхьэм

ЗэбгъащIэр IэщIагъэщи, умыщIэр IэщIыбщ

Я щIэныгъэм, 
Iэзагъэм хагъахъуэ



Мазибл зауэм
и хъыбар

Иджы десэжащ 
хабзэщIэм

Командэхэр

1. «Родник»
2. «Тэрч»
3. «Искра»
4. «Спартак-Д» 
5. «Шагъдий» 
6. «Малка»
7. «Ислъэмей» 
8. «Шэрджэс» 
9.«ЛогоВАЗ» 
10. «Кэнжэ» 
11.  «Акъбащ»
12.  «Дохъушыкъуей»
13. «Урыху»
14. «Псыгуэнсу»
15. «Имран»

Фэеплъ

КъБР-м и Къэралыгъуэр 
илъэси 100 зэрырикъум и 
щIыхькIэ къызэIуаха 
Иджы рей гъуазджэхэмкIэ 
галереем щагъэлъагъуэ 
Ху дожествэхэмкIэ Урысей 
Академием и академик, 
КъБР-м и цIыхубэ худож-
ник ГъущIапщэ Арсен и 
лэжьыгъэхэр. Выставкэр 
къызэрагъэпэщащ Худо-
жествэхэмкIэ Урысей Ака-
демиемрэ УФ-м и Худож-
никхэм я зэгухьэныгъэмрэ 
зэгъусэу ягъэзащIэ Iуэхум 
хыхьэу, къищынэмыщIауэ, 
скульпторыр илъэс 60 зэ-
рырикъум и щIыхькIэ. 

КъБР-м и СурэтыщIхэм я 
зэгухьэныгъэм и унафэщI 
Къаныкъуэ Жаннэ и гуапэу 
къыхигъэщащ УФ-м и Су рэ-
тыщIхэм я зэгухьэныгъэм и 
къудамэхэм я лIыкIуэхэр, 
Кав каз Ищхъэрэм и хэгъэ-
гухэм, Абхъаз Республикэм, 
Дон Iус Ростов, Ставрополь 
крайм, Москва къалэм къи-
кIа хьэщIэхэр къазэры-
хуеблэгъар.

ХудожествэхэмкIэ Урысей 
Академием сурэтыщI гъуа з-
джэхэм я тхыдэмрэ теори-
емкIэ и щIэныгъэ-къэху-
такIуэ институтым и уна-
фэщI, академик Ступин 
Сергей выставкэр къыщы-
зэIуихым жиIащ ГъущIапщэ 
Арсен зэфIэкIрэ щIэныгъэ-
рэ зиIэ IэпщIэлъапщIэу зэ-
ры щытыр, и диплом лэ- 
жьыгъэм папщIэ медаль 

Кавказ Ищхъэрэм и тхакIуэхэм я 
зэхыхьэ Налшык къыщызэрагъэпэщ. 
Урысейм и тхакIуэхэм, тхылъ къыдэзы-
гъэкIхэм я зэгухьэныгъэхэм я ассоциа-
цэм ди щIыналъэм ис тхакIуэхэр жэпуэ-
гъуэм и 19-м щыщIэдзауэ махуитхукIэ зэ-
хуишэсынущ. 

ТХЭН щIэзыдзагъащIэу цIыху 40 тхакIуэ 
цIэрыIуэхэм я дерсхэм щIэсынущ. Тха-
кIуэхэм я ассоциацэм илъэс етIуанэ хъуауэ 
федеральнэ щIыналъэ псоми апхуэдэ 
зэхыхьэхэр щрегъэкIуэкI. Абы хэт хъунущ 
илъэс 18 - 60-хэм итхэр. Сыт хуэдэ ныбжь-
ми тхэн щIэбдзэну зэрымыкIасэр жаIэ 
 къы зэгъэпэщакIуэхэм. Тхэным хуэIэижь-
хэм, литературэм бжьыпэр щызыубыда Iэ-
щIагъэлIхэм  я  дерсхэм  усакIуэ,  тхакIуэ,   
литератор, зэдзэкIакIуэ ныбжьыщIэхэр               
щIа гъэ сынущ, ахэр зыр адрейм и тхыгъэм 
теп сэ лъы хьынущ, зэпкърахынущ. Къищы-
нэ мы щIауэ, а зэхыхьэм хэтхэр Къэ  бэр дей-
Балъкъэрым и цIыху зэчиифIэхэм, цIэры-
Iуэхэм хуагъэзэнущ, Налшык къалэ зыщра-
гъэплъыхьынущ.Псэ жыгхэр гъащIэм и нэщэнэу

къы зэрыхуагъэфэщар, Уры-
сейм и мызакъуэу, и лэ  жьы-
гъэ хэм Тыркум, Израилым, 
нэгъуэщI щIыпIэхэм щIэуп-
щIэшхуэ зэрыщаIэр. Сту-
пиным жиIащ скульпторым 
и лэжьыгъэ нэхъыщхьэр - 
«Псэ жыгыр» - Кавказ Ищ-
хъэрэм, мамырыгъэм я да-
мыгъэу къызэрилъытэр, 
 КъБР-м и цIыхубэ художник 
Црым Руслан, Мазло Эду-
ард,  ГъущIапщэ Арсен сымэ 
илъэс 20-м щIигъуауэ ре-
цептуализм унэтIыныгъэм 
хэлъхьэныгъэфIхэр зэры-
хуащIыр, къэрал куэдым я 
лэжьыгъэхэр зэрыщагъэ-
лъагъуэр. 

УФ-м-рэ КъБР-мрэ я цIы-
хубэ художник, академик 
Пащты Герман жиIащ Гъу-
щIапщэ Арсен и скульптурэ 
лэжьыгъэ купщIафIэхэр 
 зэ хуэхьэсауэ япэу зэрилъа-     
гъур икIи скульпторым и 
 зэ фIэ кIым зэрыхигъа-
хъуэм, зэрызиужьым кIэ-
лъып лъыну зэригуапэр. Ап-
хуэдэу жи Iащ, хуей хъу-         
мэ, гъуазджэм хэлъхьэ-           
ныгъэ фI хэр хуэзыщI 
щIа лэгъуа лэм ядэIэпыкъу-
ну зэрыхьэзырыр. 

- ЗэфIэкI зиIэ художник-
хэр дызэриIэм и щыхьэтщ 
лэжьыгъэ щхьэпэхэр щызэ-
хуэхьэса мы выставкэр! Гъэ-

лъэгъуэныгъэр Iуэху етхьэ-
жьам и программэм и ку-
рыхщ! - жиIащ Художес твэ-
хэмкIэ Урысей Академием      
и вице-президент Кочема-
совэ Татьянэ. - Скульпторым 
и лэжьыгъэхэм хеухуанэ 
 щалъхуа щIыналъэм, абы и 
лъэпкъ тхыдэм, щIэинхэм, 
IуэрыIуатэм, щэнхабзэ хъу-
гъуэфIыгъуэхэм, хабзэм 
щыщ хэр.

УФ-м и цIыхубэ художник, 
академик Петров Констан-
тин къыхигъэщащ ГъущIа-
пщэр скульптор Iэзэу зэры-
щытыр икIи игу къигъэкIы-
жащ ахэр зэрызэдеджар, 
Третьяковскэ галереем щат 

дерсхэм зэгъусэу кIуэуэ зэ-
рыщытар. И лэжьэгъум ар 
ехъуэхъуащ и Iэдакъэ щIэкI-
хэм дяпэкIи дуней псом 
щIэупщIэ щаIэну, щагъэлъэ-
гъуэну.

- Арсен скульптор гуп-
сысакIуэщ икIи и лэжьы-
гъэхэм щIэ куэд хыболъа-
гъуэ. Аращ сыт хуэдэ плIа-
нэпэри абы и Iэдакъэ -        
щIэкI хэм щIахуэгъэдахэм 
и щхьэу сыгъуэр. Ар куэ-
дым къехъулIэркъым, - 
жи Iащ Урысей Ипщэм 
Художес т вэхэмкIэ и Ака-
демием и унафэщI Олеш-
ня Сергей. 

ГъущIапщэ Арсен и пса-
лъэм къыхигъэщащ и ужь 
зэманым ищIа и Iэдакъэ-
щIэкIхэр и ныбжьэгъухэмрэ 
лэжьэгъухэмрэ я пащхьэм        
и гуапэу зэрыщигъэлъа-
гъуэр. Выставкэм хагъэхьащ 
«Псэ жыг», «ЕхъулIэныгъэм 
и жыг» сериехэм щыщ, гъу-
щIым, гъуаплъэм, къамы-
лым, пхъэм, фэм, тхылъым-
пIэм, ятIагъуэм, мывэм, 
плас тикым, нэгъуэщIхэми 
къы хищIыкIа скульптурэ лэ-
жьыгъэхэр. Адыгэм и гъа-
щIэм къыгуэхыпIэ зимыIэ 
псэ жыгыр гъэлъэгъуэны-
гъэм и курых хъуащ. Скульп-
торым и дежкIэ псэ жыгыр и 
дамыгъэщ тхыдэ гъуэгуанэ 
гугъу къэзыкIуа, гузэвэ-
гъуэхэм къыпхыкIа и лъэп-
къыр нобэ зэрыпсэум, абы 
зэрызиужьым. ГъущIапщэм 
ищIащ Урыс-Кавказ зауэм 
хэкIуэдахэм я фэеплъ 
лэжьыгъи.

Тхыгъэри сурэтхэри 
ТЕКIУЖЬ Заретэ

ейщ.

Къалэмыр къэзыщтагъащIэхэм папщIэ
Урысейм и тхакIуэ цIэрыIуэхэу Данилов 

Дмитрий, Попов Михаил, Новиковэ Оль-       
гэ, Багдановэ Верэ сымэ IуэтэжымкIэ 
 дерсхэр ятынущ. УсакIуэхэм ечэнджэщы-
нур Кузнецовэ Ингэрэ Суховэ Элинэрэщ. 
Мэремкъул Ларисэрэ Латынин Валерий-         
рэ зэдзэкIакIуэ ныбжьыщIэхэм ядэлэжьэ-
нущ (Кавказ Ищхъэрэм ис лъэпкъхэм я 
бзэхэмкIэ зэзыдзэкIхэри хэту).

А зэхыхьэм нэхъыфIу къыщалъытэ цIы-
хуипщI, я ныбжьыр илъэс 35-м нэмысауэ, 
Урысейм и тхакIуэ ныбжьыщIэхэм я зэхы-
хьэ ину Москва щызэхэтынум ягъэкIуэ-
нущ. КъищынэмыщIауэ, языныкъуэхэм я 
тхыгъэхэр тхылъ зэхэтхэм, литературэ жур-
нал цIэрыIуэхэм традзэнущ. 

Мы зэхыхьэр тхэн щIэзыдзахэм я зэфIэкI 
щагъэлъэгъуэну IэмалыфIщ, цIэрыIуэ 
 хъуа тхакIуэ куэдым ар къежьапIэ яхуэ-
хъуауэ зэрыщытар къэплъытэмэ.

Налшык и Къэрал концерт гъэлъэгъуа-
пIэм жэпуэгъуэм и 19-м Iэтауэ къыщызэ-
Iуахыну зэхыхьэм фыхэтыну фрагъэбла-
гъэ.

ЩОМАХУЭ  Залинэ.

Налшык къалэм дэт 
курыт еджапIэ №7-м ще-
кIуэкIащ пасэу дунейм ехы-
жа, республикэ МВД-м и 
УНК-м и «Гром» гуп хэхам и 
командиру щыта, полицэм 
и полковник Къуэшыро-
къуэ Владислав и фэеплъ 
зэхыхьэ. Фигу къэдгъэ-
кIыжынщи, абы и цIэр фIа-
щащ полицэм и кадет 
зэщIэхъееныгъэм.

ФЭЕПЛЪ Iуэхум хэтащ 
къэрал кIуэцI IуэхухэмкIэ 
ми нистру Къэбэрдей-Балъ-
къэр Республикэм щыIэм и 
къуэдзэ, полицэм и под-
полковникхэу Мамхэгъ На-
зиррэ Бахъуэ Аслъэнрэ, юс-
тицэм и полковник Попов 
Олег, Налшык къалэм дэт 
курыт еджапIэ №7-м и уна-
фэщI Хъарзынэ Заур,                   
КъБР-м щыIэ МВД-м дэ-
лажьэ Жылагъуэ советым и 
тхьэмадэ Мэкъушэ Руслан, 
республикэ ОВД-м и вете-
ранхэм я зэгухьэныгъэм и 
 тхьэмадэ Пыхъ МуIэед, 

Урысей Федерацэм и Лъэпкъ гвардием и дзэхэу Кав-
каз Ищхъэрэ округым щыIэхэм псым есынымкIэ я чем-
пионат Пятигорск (Псыхуабэ) щекIуэкIащ. 

Командэ 14-м хэтащ щIыналъэ управленэхэмрэ дзэ 
 частхэмрэ я спортсмен лъэщу 70 икIи я зэфIэкIымрэ бэ-
шэчагъымрэ щагъэлъэгъуащ зэпеуэ зэмылIэужьыгъуэ-
хэм. 

Чемпионатым кърикIуахэм къызэрагъэлъэгъуамкIэ, етI-
уанэ гупым дыщэр къыщихьащ Мэздэгу щыщ кхъухьлъатэ-
зехуэхэм я гупым и командэм, къалэн хэхахэр зыгъэза-       
щIэ центрым и гупым етIуанэ увыпIэр лъысащ, топгъауэ 
полкым и спортсменхэр ещанэщ. 

Япэ гупым бжьыпэр щаубыдащ Урысей гвардием Вла-
дикавказ щиIэ управленэм и спортсменхэм, Урысей гвар-
дием Ставрополь крайм щиIэ управленэр етIуанэщ, Уры-
сей гвардием и управленэу Къэбэрдей-Балъкъэрым щы-
Iэм и командэ зэхэтым ещанэ увыпIэр къихьащ. 

Метри 4х50 эстафетэм щытекIуащ Урысей гвардием 
Став рополь щыIэ и управленэм и командэр, абы къы-
кIэлъыкIуащ Владикавказ икIа спортсменхэр, жэзыр къи-
хьащ Урысей гвардием и управленэу КъБР-м щыIэм и 
гупым. 

ТекIуахэмрэ къыхэжаныкIахэмрэ иратащ фэеплъ ку-
бокхэмрэ дипломхэмрэ.  

БАХЪСЭН Ланэ.

Къэбэрдей-Балъкъэрым щекIуэкI «Ди 
сабийхэм я узыншагъэмрэ шынагъуэн-
шагъэмрэ папщIэ» профилактикэ акцэм, 
наркотикым пэщIэтыным хуэгъэп сам, 
хыхьэу зэIущIэхэр щызэхэтащ Налшык 
къалэ и курыт еджапIэхэу №1, №20-хэм. 

КъБР-м щыIэ МВД-м Наркотикхэр зэ-
рызэб грагъэхым кIэлъыплъынымкIэ и уп-
равленэм, КъБР-м Узыншагъэр хъу мэ-
нымкIэ и министерствэмрэ Налшык                       
къалэ администрацэм Егъэджэныгъэм-
кIэ и департаментымрэ я лIыкIуэхэм 
 шко ла кIуэхэм драгъэкIуэкIащ наркотик-
хэкIхэм пэIэщIэным, фадэмрэ туты ным- 
рэ я зэраныгъэм ятеухуа псалъэмакъ 
щхьэ пэ. 

НыбжьыщIэхэр жыджэру хэтащ къаIэта 
Iуэхухэм. Курыт еджапIэ №1-м щIэсхэм 
ягъэхьэзыра программэм щыжаIащ нар-
котикхэкIхэмрэ акъылыр зыгъэутхъуэ 
пкъы гъуэхэмрэ къашэ зэраныгъэхэр. 
Абыхэм къызэхуэсахэр ирагъэплъащ 
«Нар  команием суд тращIыхь» театр те-
плъэгъуэм. 

- ГъащIэ - ар цIыхум къыбгъэдалъхьа 
 лъапIэныгъэщ, дыхуейщ ар насыпыфIэу 
икIи екIуу къэтпсэуну, насыпыфIэ хъуну-
къым наркотикхэкIхэр зэзыхьэлIэр, - къы-
хагъэщащ абыхэм. 

ЕджакIуэхэм я ныбжьэгъухэр къыхура-
джащ хьэл мы хъумыщIэхэм, я узынша-
гъэм зэран хуэ хъухэм зыщадзеину. 

Iуэхур щекIуэкIым къыхагъэщащ илъэс 

     Псынэдахэм
чемпионыгъэр Iэрохьэ

Футбол

Къэбэрдей-Балъкъэ-
рым футболымкIэ и гъэ-
махуэ чемпионатыр мы 
гъэм иухыным иджыри 
джэ гугъуитI къэнэжащ, 
ауэ абы и саугъэт нэхъыщ-
хьэр зыIэрыхьэнур блыщ-
хьэ кIуам зэхэкIащ - зэ хьэ-
зэхуэм и кIыхьагъкIэ зыми 
химыгъэщIэфа Псынэда-
хэ и «Родник»-м хуэфащэ 
дыдэу дыщэ медалхэр 
лъысащ. 

КЭНЖЭ къуажэм жэпуэ-
гъуэм и 9-м щызэхэтыну зэ-
IущIэм кърикIуэм елъытат 
мыгъэрей зэпеуэм и Iуэху-
гъуэ нэхъыщхьэр щызэ хэ-
кIынур дапщэщми. Шэч 
къы тезыхьэ щыIэжу къы-
щIэ  кIынутэкъым чемпио-
ны гъэр «Родник»-м зэри-
мыу тIыпщынум. Сыти жыIи 
иджыри къэс зыри зыпэ-
мылъэща икIи джэгугъуэ 
къэс зи хьэрхуэрэгъухэм ику 
иту топиплIрэ ныкъуэрэ 
 яху дэзыгъэкI псынэдахэ-
дэс хэр зэуэ зэщIэувыIэкIы-
ну шэч щIыгъуейт. 

Блыщхьэм зэхэта зэIу-
щIэм наIуэ ищIащ Къэбэр-
дей-Балъкъэрым гуп лъэщ 
дыдэ къызэрыщыунэхуар. 
Япэ дакъикъэхэм щегъэ-
жьауэ джэгур иухыхукIэ 
Псы нэдахэ къикIахэм хэ-
гъэрейхэм я щхьэр кърагъэ-
Iэтакъым. «Родник»-р 8:0-у 
зэрытекIуам къегъэлъагъуэ 
хэт сыт и уасэми. 

Къэнэжа джэгугъуитIым 
псынэдахэдэсхэр чемпион 
тахътэм зыми къыщыхуе-
гъэкIуэтэхыжынукъым. 
Япэ  щIыкIэ ар IущIэн хуеящ 
Бахъсэн и «Имран»-м, ауэ 
ар зэхьэзэхуэм зэрыхэкIы-
жам къыхэкIыу «Родник»-м 
аргуэру очкоищ хуатхынущ. 
Аращи, зыри лъэщIы хьэ-
жы  фынукъым.

Дыжьынымрэ домбея-
къымрэ ялъысынущ «Тэр-
чымрэ» «Искра»-мрэ язы-
хэзым. АрщхьэкIэ хэт сыт 
хуэдэ медалыр Iэрыхьэну-
ми щызэхэкIынур кIэух джэ-
гугъуэхэращ. Хуабжьу хьэ-
лэмэт хъунущ ахэр жэпуэ-
гъуэм и 18-м езыхэр зэры- 
зэ IущIэнум укIэлъыплъыну. 

Абы къыщытщIэну фэ тетщ 
хэт япэ ищынуми. 

Гугъущ зэкIэ зыгуэр яху-
жыпIэну турнир таблицэм и 
иужь увыпIэхэр зыIэ ры хьэ-
нухэм елъытауэ. Пэжщ, гуп 
нэхъыщхьэм мы гъэм 
 афIэ кIа зыри занщIэу хэкIы-
жы нукъым, пасэу, езыр-
езы ру, ар Аргудан и «Бе-
дик»-мрэ Бахъсэн и «Им-
ран»-мрэ зэрабгынам 
 къы хэ кIыу. Абы щыгъуэми 
Къэ  бэрдей-Балъкъэрым 
футболымкIэ и япэ диви-
зио ным ещанэ-еплIанэ увы-
пIэ хэр къыщызыхьахэм 
 зэ пэ щIэуэ зэIущIэхэр дра-
гъэ кIуэкIынущ гуп нэхъыщ-
хьэм и еп щы кIуп лIанэ-еп-
щыкIу щанэ командэхэм. 
Зэ кIэ апхуэдэ шынагъуэ 
 нэхъыбэу къащхьэщытщ 
«Дохъушыкъуейм», «Уры-
хум», «Псыгуэнсум». А щым 
языхэзыращ зи щхьэр къы-
хэзыхыфынур. 

Гъуащхьауэхэми я зэ-
пеуэм бжьыпэр зэрыщи-
Iыгъщ Псынэдахэ и 
 «Род ник»-м и пашэ Бэчбо 
Мурат.  Абы и хьэрхуэрэ-
гъу хэм я  гъуэр 31-рэ хи-
гъэщIащ. АдэкIэ къы-
кIэлъо кIуэ  Алътуд и «Ис-
кра»-м и гъуащ  хьауэ Урыс 
Аслъэн-рэ Зеи къуэ и «Ша-
гъдийм» щы  джэгу Бэла-
гъы Русланрэ.

Зэрынэрылъагъущи, Къэ-
бэр дей-Балъкъэрым фут-

болымкIэ 2023 гъэм и чем-
пионыр зэхэкIами, иджыри 
удэзыхьэхын куэд къытпоп-
лъэ. Къэнэжар джэгугъуитI 
къудейщ, упщIэ псоми я 
жэуапхэр нэсу къытIэры-
хьэн папщIэ. 

ЗэкIэ щыгъуазэ фыхуэт-
щIынщ иужьу зэхэта зи чэзу 
зэIущIэхэм къарикIуа бжы-
гъэхэм. Мис ахэр: «Имран» 
(Бахъсэн) - «Малкэ» (Мал-
кэ) - 0:3, «Акъбащ» (Акъ-
бащ Ищхъэрэ) - «Искра» 
(Алътуд) - 2:6, «Спартак-Д» 
(Налшык) - «ЛогоВАЗ» (Ба-
бугент) - 1:3, «Тэрч» (Тэрч) - 
«Урыху» (Урыху) - 3:0, «До-
хъушыкъуей» (Старэ Шэ-
рэдж) - «Ислъэмей» (Ис-
лъэ мей) - 4:4, «Кэнжэ» 
(Кэнжэ) - «Родник» (Псынэ-
дахэ) - 0:8, «Шагъдий» (Зеи-
къуэ) - «Псыгуэнсу» (Псы-
гуэнсу) - 5:3.  

КъыкIэлъыкIуэ джэгу-
гъуэр дызыхуэкIуэ щэбэ-
тымрэ тхьэмахуэмрэ зэхэ-
ты нущ. А махуэхэм зэдэ-
джэгунущ: жэпуэгъуэм и  
14-м - «Родник» - «Имран», 
«Урыху» - «Акъбащ», «Псы-
гуэнсу» - «Кэнжэ», «Малка» 
- «Дохъушыкъуей», «Ша-
гъдий» - «Спартак-Д»; жэ-
пуэгъуэм и 15-м - «Искра» - 
«ЛогоВАЗ», «Ислъэмей» - 
«Шэрджэс» командэ-                
хэр. 

ХЬЭТАУ Ислъам.

ТIэунейрэ домбеякъыр къахьащ

Узыншагъэм хуаущий

Гъэлъэгъуэныгъэхэр

Къуэшырокъуэр ящыгъупщэркъым

 Къуэшырокъуэ Владислав и 
Iыхьлыхэр, абы къыдэлэ-
жьахэр. 

ЗэIущIэр къызэIуахащ 
Урысей Федерацэмрэ Къэ-
бэр дей-Балъкъэрымрэ я 

къэ рал ныпхэр яIэту.
Мамхэгъ Назир къызэхуэ-

сахэм защыхуигъазэм къы-
хигъэщащ Къуэшырокъуэ 
Владислав и лэжьэгъухэм я 
деж пщIэ щиIэу, Хэкум па-

пщIэ и гъащIэр итыну хьэ-
зыру зэрыщытар. 

- Ди дежкIэ гуауэшхуэщ ар 
къызэрытхэмытыжыр, ауэ 
дрогушхуэ абы и гъащIэм- 
рэ и къулыкъур зэрырихьэ-
кIамрэ. Ар псэуащ и дэIэ-
пыкъуныгъэ хуэныкъуэхэм 
къащхьэщыжу. Ди лэжьэгъу 
зауэлI, хэкупсэ нэсым и 
 къекIуэкIыкIар, абы бгъэ-
дэлъа зэфIэкIыр гъуазэ 
яхуо хъу хабзэхъумэ ныб-
жьыщIэхэм, - къыхигъэщащ 
Мамхэгъ Назир. 

Хъарзынэ Заур кадетхэр 
къыхуриджащ Къуэшыро-
къуэм и фэеплъыр сыт щы-
гъуи я гум щахъумэну. 

АдэкIэ Къуэшырокъуэ 
Вла дислав Борис и къуэм и 
гъащIэм тепсэлъыхьащ по-
лицэм и кадет классым 
 ще джэхэр. ШколакIуэхэр 
 къеджащ Владислав и анэ 

Абдулаевэ  Розэ  абы фэ-
еплъ хуищIа «Си къуэ» усэм. 

Розэ Iуэхум и къызэгъэпэ-
щакIуэхэм фIыщIэ яхуи- 
щIащ икIи кадетхэр респуб-
ликэм и цIыху нэс хъуну къы-
хуриджащ. 

- Зэи фымыгъэпуд фи 
пщIэм рэ щIыхьымрэ, хабзэ 
зыхэлъ цIыхуу фыщыт. Гъа-
щIэм тыгъэ къыфхуищIа 
фIыгъуэхэр вгъэлъапIэ, - 
къыхигъэщащ Абдулаевэ 
Розэ. 

Полицэм и кадет классым 
щеджэ Балэ Аделинэ зэIу-
щIэм и кIэухыу игъэзэ-     
щIащ «Верните память» 
уэрэдыр. 

Къуэшырокъуэ Владислав 
и фэеплъу школакIуэхэм 
шар хужьхэр уэгум ира-
утIыпщхьащ. 

УЭРДОКЪУЭ Женя. 

Къуэшырокъуэ Владислав и къэрал ныпхэр яIэту

зыбжанэ хъуауэ «Дэ наркотикхэм дри-
бийщ» социальнэ проектыр ехъулIэныгъэ 
иIэу школым зэрыщыпхагъэкIыр. А Iуэхум 
и мурадыр школакIуэхэм гъащIэ узыншэ 
ирахьэкIыныр яхэпщэнырщ, къарууфIэу 
къэгъэтэджынырщ, наркотикхэм зыпы-
Iуадзыныр яхэлъхьэнырщ. 

- Фэ фыбалигъщ икIи гъащIэм гъуэгу тэ-
мэм къыщыхэфхыфынущ спортым, щIэ-
ныгъэм, творчествэм, жылагъуэм дежкIэ 
щIэупщIэ зиIэ, сэбэп хъуну Iуэхухэм яужь 
фихьэ, - жиIащ КъБР-м щыIэ МВД-м Нар-
котикхэр зэрызэрагъакIуэм кIэлъып лъы-
ным кIэ и управленэм и оперуполномо- 
ченнэ нэхъыжь, полицэм и подполковник 
Давыдовэ Иринэ. 

- ЦIыху узыншэр хуиту, зыми имытхьэ-
къуу дунейм тетщ, - жиIащ Налшык къа-
лэм и щIыпIэ администрацэм Егъэджэ-
ныгъэмкIэ и департаментым и лэжьакIуэ 
Теммоевэ Фаризэт. 

Дохутыр-нарколог Нагорная Татьянэ 
къы зэхуэсахэр зэпкърыхауэ щыгъуазэ 
ищIащ наркотикхэкIхэмрэ акъылыр зы-
гъэутхъуэ пкъыгъуэхэмрэ, тутыныр цIы-
хум и Iэпкълъэпкъым зэранышхуэ зэры-
хуэ хъум.

ЗэIущIэм хэтахэм школакIуэхэмрэ абы-
хэм  я  егъэджакIуэхэмрэ я упщIэхэм 
жэуап хэр иратащ икIи «Наркотикхэр щре-
мыIэ» къыхуеджэныгъэр къызытещ тхы-
лъым пIэр яIыгъыу сурэт зытрагъэхащ.

ДЫГУЛЫБГЪУ Жантинэ. 


